
shrImad vedAntadeshika ma NgalAshAsanam

ಶ್ರೀಮದ್ ವೇದಾಂತದೇಶಿಕ ಮಂಗಲಾಶಾಸನಂ

ಶ್ರೀಃ
ಶ್ರೀಮಾನ್ ವೇಂಕಟನಾಥಾರ್ಯಃ ಕವಿತಾರ್ಕಿಕಕೇಸರೀ .

ವೇದಾಂತಾಚಾರ್ಯವರ್ಯೋ ಮೇ ಸನ್ನಿಧತ್ತಾಂ ಸದಾ ಹೃದಿ ..

ಶ್ರೀಮಲ್ಲಕ್ಷ್ಮಣಯೋಗೀಂದ್ರ ಸಿದ್ಧಾಂತವಿಜಯಧ್ವಜಂ .

ವಿಶ್ವಾಮಿತ್ರಕುಲೋದ್ಭೂತಂ ವರದಾರ್ಯಮಹಂ ಭಜೇ ..

ಸರ್ವತಂತ್ರಸ್ವತಂತ್ರಾಯ ಸಿಂಹಾಯ ಕವಿವಾದಿನಾಂ .

ವೇದಾಂತಾಚಾರ್ಯವರ್ಯೀಯ ವೇಂಕಟೇಶಾಯಮಂಗಲಂ .. 1..

ನಭಸ್ಯಮಾಸಿ ಶ್ರೋಣಾಯಾಮವತೀರ್ಣಾಯ ಸೂರಯೇ .

ವಿಶ್ವಾಮಿತ್ರಾನ್ವಯಾಯಾಸ್ತು ವೇಂಕಟೇಶಾಯಮಂಗಲಂ .. 2..

ಪಿತಾ ಯಸ್ಯಾನಂತಸೂರಿಃ ಪುಂಡರೀಕಾಕ್ಷಯಜ್ವನಃ .
ಪೌತ್ರೋಯಸ್ತನಯಸ್ತೋತಾರಂಬಾಯಾಸ್ತಸ್ಯಮಂಗಲಂ .. 3.. varಯಸ್ತನಯಸ್ತೋತಾದ್ರ್ಯಂಬಾಯಾಃ
ವೇಂಕಟೇಶಾವತಾರೋಽಯಂ ತದ್ಧಂಟಾಂಶೋಽಥವಾ ಭವೇತ್ .

ಯತೀಂದ್ರಾಂಶೋಽಥವೇತ್ಯೇವಂ ವಿತರ್ಕ್ಯಾಯಾಸ್ತು ಮಂಗಲಂ .. 4..

ಶ್ರೀಭಾಷ್ಯಕಾರಃ ಪಂಥಾನಮಾತ್ಮನಾ ದರ್ಶಿತಂ ಪುನಃ .
ಉದ್ಧರ್ತುಮಾಗತೋ ನೂನಮಿತ್ಯುಕ್ತಾಯಾಸ್ತು ಮಂಗರಂ .. 5..

ಯೋ ಬಾಲ್ಯೇ ವರದಾರ್ಯಸ್ಯ ಪ್ರಾಚಾರ್ಯಸ್ಯ ಪರಾಂ ದಯಾಂ .

ಅವಾಪ್ಯ ವೃದ್ಧಿಂ ಗಮಿತಃ ತಸ್ಮೈಯೋಗ್ಯಾಯಮಂಗಲಂ .. 6..

ರಾಮಾನುಜಾರ್ಯಾದಾತ್ರೇಯಾನ್ಮಾತುಲಾತ್ ಸಕಲಾಃ ಕಲಾಃ .
ಅವಾಪ ವಿಂಶತ್ಯಬ್ದೇ ಯಸ್ತಸ್ಮೈ ಪ್ರಾಜ್ಞಾಯಮಂಗಲಂ .. 7..

ಶ್ರುತಪ್ರಕಾಶಿಕಾ ಭೂಮೌಯೇನಾದೌ ಪರಿರಕ್ಷಿತಾ .

ಪ್ರವರ್ತಿತಾ ಚ ಪಾತ್ರೇಷು ತಸ್ಮೈ ಶ್ರೇಷ್ಠಾಯಮಂಗಲಂ .. 8..

ಸಾಂಸ್ಕ್ರತೀಭಿದ್ರಾವಿಡೀಭಿಃ ಬಹ್ವೀಭಿಃ ಕೃತಿಭಿಜನಾನ್ .

ಯಸ್ಸಮುಜ್ಜೀವಯಾಮಾಸ ತಸ್ಮೈ ಸೇವ್ಯಾಯಮಂಗಲಂ .. 9..

ಯಃ ಖ್ಯಾತಿಲಾಭಪೂಜಾಸು ವಿಮುಖೋ ವೈಷ್ಣವೇ ಜನೇ .

ಕ್ರಯಣೀಯದಶಾಂ ಪ್ರಾಪ್ತಃ ತಸ್ಮೈ ಭವ್ಯಾಯಮಂಗಲಂ .. 10..

ಯಸ್ಮಾದೇವ ಮಯಾ ಸರ್ವ ಶಾಸ್ತ್ರಮಗ್ರಾಹಿ ನಾನ್ಯತಃ .

ಶ್ರೀಮದ್ ವೇದಾಂತದೇಶಿಕ ಮಂಗಲಾಶಾಸನಂ

ತಸ್ಮೈ ವೇಂಕಟನಾಥಾಯಮಮ ನಾಥಾಯಮಂಗಲಂ .. 11..

ಪಿತ್ರೇ ಬ್ರಹ್ಮೋಪದೇಷ್ಟ್ರೇ ಮೇ ಗುರವೇ ದೈವತಾಯ ಚ .

ಪ್ರಾಪ್ಯಾಯ ಪ್ರಾಪಕಾಯಾಸ್ತು ವೇಂಕಟೇಶಾಯಮಂಗಲಂ .. 12..

ಯಃ ಕೃತಂ ವರದಾರ್ಯೇಣ ವೇದಾಂತಾಚಾರ್ಯ ಮಂಗಲಂ .

ಆಶಾಸ್ತೇಽನುದಿನಂ ಸೋಽಪಿ ಭವೇನ್ಮಂಗಲ ಭಾಜನಂ .. 13..

ಇತಿ ಶ್ರೀ ಕುಮಾರ ವರದಾಚಾರ್ಯೇಣ ಕೃತಂ
ಶ್ರೀಮದ್ ವೇದಾಂತದೇಶಿಕಮಂಗಲಾಶಾಸನಂ ..

